ՏԵՂԵԿԱՆՔ- ՀԻՄՆԱՎՈՐՒՄ
<<Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու և գումար հատկացնելու մասին>> Հայաստանի Հանրապետության կառավարության որոշման նախագծի ներկայացումը պայմանավորված է ՀՀ բարձրաստիճան պաշտոնատար անձանց արտասահմանյան գործուղումների քանակի ավելացմամբ: Արտասահմանյան գործուղումների ընթացքում ՀՀ բարձրաստիճան պաշտոնատար անձանց ուղեկցող ՀՀ պետական պահպանության ծառայության զինծառայողների գործուղման ծախսերը վճարվում են համաձայն ՀՀ կառավարության 29.12.2005թ. թիվ 2335-Ն որոշման և այլ հրամանագրերի համաձայն:
2015 թ. պետական բյուջեով 4222 (արտասահմանյան գործուղումների գծով ծախսեր) հոդվածով ՀՀ պետական պահպանության ծառայությանը հատկացվել է 75 000.0 հազար դրամ: Ներքին հոդվածային վերաբաշխմամբ  այս  հոդված  է  տեղափոխվել  ևս  7 000.0 հազար դրամ: Արդյունքում 82 000.0 հազար դրամից մնացել է 4 899.8 հազար դրամ, որն ավիատոմսերի ձեռքբերման գումարն է:
Ծառայողական անհրաժեշտությունից ելնելով` խնդրում ենք Ձեզ  տալ համաձայնություն ՀՀ կառավարության պահուստային ֆոնդից ՀՀ պետական պահպանության ծառայությանը 4222 (արտասահմանյան գործուղումների գծով ծախսեր) հոդվածով լրացուցիչ հատկացնել 20 000.0 հազար դրամ` ՀՀ պետական պահպանության ծառայության զինծառայողների 2015թ. չորրորդ եռամսյակի գործուղման ծախսերը վճարելու համար:

